
	1. ՀՀ ֆինանսների նախարարություն
	24.05.2023թ.

	
	N 01/9-1/10284-2023

	«Մեղմացնող միջոցառումներ կիրառելու թույլտվություն տալու մասին» Հայաստանի Հանրապետության կառավարության որոշման նախագծի կապակցությամբ առարկություններ չունենք:
Միաժամանակ խմբագրական առումով առաջարկում ենք որոշմանը կից հավելվածի 7-րդ սյունակում ավելացնել «ԵՎՐՈ» բառը:
	Ընդունվել է.
Նախագծի հավելվածի 7-րդ սյունակում կատարվել է համապատասխան փոփոխություն։

	2. ՀՀ արդարադատության նախարարություն
	24.05.2023թ.

	
	N /27.0.01/25939-2023

	1. «Մեղմացնող միջոցառումներ կիրառելու թույլտվություն տալու մասին» ՀՀ կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ նշված է Հայաստանի Հանրապետության 2023 թվականի պետական բյուջեի մասին օրենքի 9-րդ հոդվածի 21-րդ մասը, որի համաձայն՝ թույլատրվում է Կառավարությանը անհրաժեշտության դեպքում հաստատել պետության ներքին և արտաքին քաղաքականության բնագավառում 2023 թվականի պետական բյուջեի միջոցների հաշվին (մասնակի կամ ամբողջությամբ) իրականացվող ծրագրեր և միջոցառումներ: 
Ներկայացված ՀՀ կառավարության որոշման նախագծի վերնագիրն է՝ «Մեղմացնող միջոցառումներ կիրառելու թույլտվություն տալու մասին»:
Այս առումով հարկ ենք համարում անդրադառնալ «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթներին, համաձայն որոնց՝ ենթաօրենսդրական նորմատիվ իրավական ակտը ունենում է նախաբան, որում  նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Նույն օրենքի 2-րդ հոդվածի 1-ին մասի 5-րդ կետի համաձայն՝ անհատական իրավական ակտը նորմատիվ իրավական ակտի հիման վրա և դրան համապատասխան ընդունված գրավոր իրավական ակտ է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց:
Ելնելով վերոգրյալից՝ առաջարկում ենք Նախագծի վերնագիրը խմբագրել՝ համապատասխանեցնելով լիազորող նորմի բովանդակությանը:
	Չի ընդունվել․
քանի որ այն ՀՀ կառավարության կողմից իրականացվող միջոցառում է, որն իրականացվելու է պետական բյուջեի միջոցների հաշվին։



	2. Նախագծի 1-ին կետում նախատեսված՝ կապալառու կազմակերպություններին շինարարական աշխատանքների դիմաց վճարումների իրականացման ժամկետը նշված է 2023 թվականի մայիսի 1-ից մինչև 2023 թվականի դեկտեմբերի 31-ը: Նկատի ունենալով, որ Նախագիծը 2023 թվականի մայիսի 23-ի դրությամբ դեռևս կարծիքի ներկայացման փուլում է, այս առումով առաջարկում ենք վերանայել և խմբագրել Նախագծի 1-ին կետի բովանդակությունը:
	Չի ընդունվել
 քանի որ Նախագծի ընդունման դեպքում նրա ուժը տարածվելու է 2023թվականի մայիսի 1-ից ծագած հարաբերությունների վրա, ուստի անհրաժեշտություն կա հստակ ամսաթիվ նշելու։
Այս առումով, առավել հստակության համար, Նախագիծը լրացվել է նոր 8-րդ կետով, որտեղ ասվում է «Սույն որոշումն ուժի մեջ է մտնում պաշտոնական հրապարակմանը հաջորդող օրվանից, և դրա գործողությունը տարածվում է 2023 թվականի մայիսի 1-ից ծագած հարաբերությունների վրա:»


	3. Նախագծի 1-5-րդ կետերում կիրառվում են «հավելվածում նշված կապալառու կազմակերպություններ» բառերը, սակայն Հավելվածը վերնագրված է՝ «Մեղմացնող միջոցառումներ կիրառելու թույլտվություն ստացած պայմանագրերի ցանկ»: Նշվածը հաշվի առնելով՝ անհրաժեշտ է Նախագծի 1-5-րդ կետերում կիրառված բառերը և Հավելվածի վերնագիրը  համապատասխանեցնել միմյանց՝ նկատի ունենալով «Նորմատիվ իրավական ակտերի մասին» օրենքի 13-րդ հոդվածի 9-րդ մասի կարգավորումները, որոնց համաձայն՝ նորմատիվ իրավական ակտով հաստատվող կանոնները, կանոնադրությունները, կարգերը, ցանկերը, աղյուսակները և այլն ամրագրվում են (կամ ձևակերպվում են) նորմատիվ իրավական ակտի անբաժանելի մաս համարվող հավելվածների ձևով: Հավելվածներն առանց տվյալ նորմատիվ իրավական ակտի իրավաբանական ուժ չունեն: Նորմատիվ իրավական ակտի համապատասխան մասերը հղում են պարունակում այդ հավելվածներին:
	Ընդունվել է.
Նախագծի հավելվածի վերնագիրը խմբագրվել է հետևյալ կերպ՝ «ՑԱՆԿ Կապալառու կազմակերպությունների և պայմանագրերի»


	4. Նախագծի 4-րդ կետում հստակեցման կարիք ունի, թե «նախօրոք վճարել»-ը ի՞նչ ժամկետում պետք է կատարվի՝ նկատի ունենալով «Նորմատիվ իրավական ակտերի մասին» օրենքի 21-րդ հոդվածի 6-րդ մասի և 31-րդ հոդվածի 1-ին մասի դրույթները, որոնց համաձայն՝ նորմատիվ իրավական ակտում ժամկետ սահմանելիս անհրաժեշտ է հստակ նշել ժամկետի սկիզբն ու ավարտը, (…) նորմատիվ իրավական ակտերով սահմանված ժամկետները հաշվարկվում են տարիներով, ամիսներով, օրերով և ժամերով:
	

	Ընդունվել է.
Նախագծի 4-րդ կետից հանվել է «նախօրոք» բառը։


	5. Նախագծի 5-րդ կետում անհասկանալի է կապալառու կազմակերպությունների պայմանագրերի ժամկետների երկարաձգման անհրաժեշտությունը, քանի որ հիմնավորման մեջ նշված չեն պայմանագրերի ժամկետները: Նաև հիմնավորումից չի հասկացվում, որ պայմանագրերի ժամկետներն ավարտվել են, և ժամկետների երկարաձգման անհրաժեշտություն է առաջացել:
	Ընդունվել է.
Նախագծի հավելվածը լրացվել է, նոր՝ 6-րդ  սյունակով, որտեղ արտացոլված է, որ 1-ին կետով պայմանագրով նախատեսված ժամկետը չի ավարտվել իսկ 2-րդ և 3-րդ կետերում նշված պայմանագրերը ավարտվել են համապատասխանաբար 16.03.2023թ-ին և 21.03.2023-ին։

	6. Նախագծի 6-րդ կետում առաջարկում ենք հստակեցնել, թե Հայաստանի Հանրապետության տարածքային կառավարման և ենթակառուցվածքների նախարարը ինչպիսի՞ անհրաժեշտության դեպքում և ու՞մ պետք է ներկայացնի «Հայաստանի Հանրապետության 2023 թվականի պետական բյուջեի մասին» օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ վերաբաշխում կատարելու մասին» Հայաստանի Հանրապետության կառավարության որոշման նախագիծը:
	Չի ընդունվել

	7. Նախագծի 7-րդ կետի համաձայն՝ հանձնարարվում է Հայաստանի տարածքային զարգացման հիմնադրամի գործադիր տնօրենին՝ սույն որոշման հավելվածում նշված պայմանագրերում կատարել սույն որոշումից բխող համապատասխան փոփոխություններ։
Այս կապակցությամբ հարկ են համարում նշել, որ Հայաստանի Հանրապետության կառավարության որոշմամբ Հայաստանի տարածքային զարգացման հիմնադրամի գործադիր տնօրենին հանձնարարական տրվել չի կարող՝ հիմք ընդունելով Հայաստանի Հանրապետության կառավարության 2021 թվականի փետրվարի 25-ի N 252-Լ որոշմամբ հաստատված աշխատակարգի 121-րդ կետի դրույթները, այն է՝ վարչապետն անձամբ կամ վարչապետի աշխատակազմի ղեկավարի միջոցով հանձնարարականներ է տալիս Կառավարության անդամներին և պետական կառավարման համակարգի մարմինների ղեկավարներին: Հետևապես, առաջարկում ենք Նախագծի 7-րդ կետում «Հայաստանի տարածքային զարգացման հիմնադրամի գործադիր տնօրենին» բառերից առաջ լրացնել «Առաջարկել» բառը: Միաժամանակ, առաջարկում ենք նշված կետում «տնօրենին՝» բառից հետո լրացնել «ապահովել» բառը, իսկ «կատարել» բառը հանել՝ նկատի ունենալով, որ Հայաստանի տարածքային զարգացման հիմնադրամի գործադիր տնօրենն անձամբ և միանձնյա չի կատարելու որոշումից բխող համապատասխան փոփոխությունները պայմանագրերում:
	Ընդունվել է.
Նախագծում կատարվել է համապատասխան փոփոխություններ։



